
				এই পাতাটির মুদ্রণ সংশোধন করা প্রয়োজন। 
রাজপুতানা। : · 8ኴፖዓ
গোপালজী বিগ্রহের প্রতিষ্ঠাতা এবং মন্দিরাধিকারী গোস্বামী প্ৰতাপ শিরোমণি কেরোলীর “পবৃত্তাপ শিরোমণ, গুদাই।” বৃন্দাবনচন্দ্র নন্দকিশোরের লীলাভূমিতে বাঙ্গালী গোস্বামীগণ স্ব স্ব নামের সহিত “কিশোর” যুক্ত করিবার বিলক্ষণ পক্ষপাতী। তাই মোহন।কিশোর, বংশীকিশোর, মধুসুদন।কিশোর প্রভৃতি নাম প্রায়ই ইহঁদের মধ্যে পাওয়া যায়। সেদিন এক বিবাহের মজলিসে গোস্বামী মধুসুদন।কিশোর * ঔপনিবেশিক বাঙ্গালীদিগের অতি ভয়াবহ পরিণামের প্রমাণ প্ৰদৰ্শন করিয়া ছিলেন। শুনিয়াছি কোন ভদ্রলোক তঁহার নাম কি জিজ্ঞাসা করিলে, তিনি বলেন “হমার নাম মক্সুন্দরকিশোর।” প্রশ্ন হয়, “আপনার পদবী ?” মধুসূদন গোস্বামী উত্তর দেন, “কেরেীলীর মুখুৰ্জ্য আছি।” পুনরায় প্রশ্ন হইল “আপনাদের গাই ?” উত্তরে মুখোপাধ্যায় মহাশয় বলিলেন, “হামাদের দুইটী গাই আছে!”
র্তাহারা জাতীয়ত্ব ও নিজস্ব শক্তি অর্থাৎ পৈত্রিক সম্পত্তি হারাইয়া একদিকে যেমন বাঙ্গালীর নিকট অপরিচিত হইয়া আছেন, অপরদিকে এদেশীয়দিগের চক্ষে ও অনেকটা হীন হইয়া পড়িয়াছেন। তঁহাদের পূৰ্ব্বগৌরব, পূর্বসন্ত্রম, সমাদর আর তদ্রুপ নাই। পূর্বের ন্যায় রাজারা আর এখন তঁহাদিগের নিকট দীক্ষা গ্ৰহণ করেন না । গোস্বামীদিগের বংশধরগণের আচরণে বীতশ্রদ্ধ হইয়া রাজা ভ্ৰমরপাল ইহঁদের সম্পত্তির বন্দোবস্তের ভার প্রায় সমস্তই ষ্টেটের হস্তে ন্যস্ত করিয়াছেন। তবে পূজার অধিকার হইতে এখনও তঁহাদিগকে বঞ্চিত করেন নাই। ইহঁদের অবস্থা পৰ্য্যালোচনা করিয়া গোস্বামী রাধিকাপ্রসাদ চট্টোপাধ্যায় মহাশয় কেরৌলী ত্যাগ করিয়া অধিকাংশকাল বৃন্দাবনে বাস করিয়া থাকেন। কেরোলীর গোস্বামীগণের মধ্যে ইনি সম্পূৰ্ণ বাঙ্গালীত্ব রক্ষা করিয়াছেন। মদনমােহনজীর ভূতপূৰ্ব্ব ম্যানেজার পঞ্জাব বিশ্ববিদ্যালয়ে অলঙ্কারশাস্ত্রে উপাধিপ্রাপ্ত জাতীয়ত্বরক্ষাপ্রয়াসী গোস্বামী গিরিবরপ্রসাদ শাস্ত্রী এখানকার ভাব গতিক দেখিয়া স্থান ত্যাগ করত মুঙ্গেরে অবস্থান করিতেছেন। তবে কি কেরোলীর “মুথুর্জা” এবং “প্ত সাইগণ” এইরূপে দুৰ্ব্বল হইয়া পড়িবেন এবং তঁহাদের উপনিবেশ এইরূপে পরিত্যক্ত পল্লীতে পরিণত হইবে ? না, তঁহাদের সমুন্নতির সুযোগ আছে। তাহারা বিবাহের আদানপ্রদান বাঙ্গালীর গৃহেই করিয়া থাকেন।

